ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ (ԼՐԱՑՈՒՑԻՉ ՖԻՆԱՆՍԱՎՈՐՈՒՄ)» ՎԱՐԿԱՅԻՆ ՀԱՄԱՁԱՅՆԱԳՐԻ  ստորագրման ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» 
ՀՀ կառավարության որոշման նախագծի
	1. ՀՀ ֆինանսների նախարարություն
	06․10․2023թ․

	
	№ Ն/5-2/19123-2023

	Հայաստանի Հանրապետության (Վարկառու) և Ասիական զարգացման բանկի (Բանկ) միջև «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրի նախագծի (Համաձայնագիր) համաձայն՝ Բանկը համաձայնում է  Վարկառուին տրամադրել 66,100,000 մլն եվրո գումարի չափով վարկավորում հետևյալ պայմաններով.

•
վարկային միջոցների մասհանման վերջնաժամկետ՝ 30.09.2027թ.,

•
վարկի տոկոսադրույքի տեսակ՝ լողացող,

•
վարկի տարեկան տոկոսադրույք՝ 6 ամսյա EURIBOR + 0.5% մարժա + 0.3% (մարման հավելավճար): Մարման հավելավճարը կախված է վարկի միջին ժամկետից, 0.3% դրույքաչափը կիրառվում է 16-19 տարի միջին ժամկետ ունեցող վարկերի համար,

•
պարտավորության վճար՝ տարեկան 0.15% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբ է համարվում Համաձայնագրի ստորագրման ամսաթվից հետո 60-րդ օրը, վճարվում է կիսամյակային կտրվածքով, տոկոսավճարների վճարման հետ միաժամանակ,

•
վարկի մայր գումարի մարումները փոխկապված են վարկի ամբողջ գումարին և մարման եղանակն է հավասարաչափ վճարումներ,

•
վարկի ժամկետ՝ 22 տարի, 

•
վարկի մարման ժամկետ՝ 7 տարի, 

•
վարկի արտոնյալ ժամկետ՝ 15 տարի 

•
Վարկառուն ցանկացած ժամանակ կարող է դիմել Բանկին` խնդրելով կատարել վարկավորման պայմանների հետևյալ փոփոխությունները`

1.
փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,

2.
փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը:

Այսպիսով, Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	02.08.2023թ.

	
	№ 14.2/35296-2023

	1․ Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:

2․ Տեղեկացնում եմ, որ Նախագծի 5-րդ հոդվածի անգլերեն և հայերեն տեքստերը խմբագրման կարիք ունեն: Մասնավորապես՝ Ընդհանուր կանոնների 10.04 կետը, ըստ էության, վերաբերելի է ոչ թե Նախագծի ուժի մեջ մտնելուն, այլ Նախագծի 5-րդ հոդվածի հետ միասին մատնանշում է ժամկետ, որը գերազանցելու դեպքում Նախագիծն այլևս չի կարողանա ուժի մեջ մտնել: 

3․ Միաժամանակ առաջարկում եմ Նախագծի 5-րդ հոդվածն անվանափոխել, քանի որ Նախագծի ուժի մեջ մտնելու հետ այն ունի միայն անուղղակի կապ և սահմանում է մեկ մասնավոր դեպքի համար հետևանքներ:
	1. Ընդունվել է ի գիտություն:

2. Չի ընդունվել։

Բանակցությունների ընթացքում ձեռք է բերվել համաձայնություն՝ պահպանելու առկա խմբագրությունը։

3. Չի ընդունվել։

Բանակցությունների ընթացքում ձեռք է բերվել համաձայնություն՝ պահպանելու առկա խմբագրությունը։

	3. ՀՀ արտաքին գործերի նախարարություն
	31.07.2023թ.

	
	№ 1111/39530-23

	1․ Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիրն» օժանդակում է ՀՀ պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրին, որը հանդիսանում է Աղետների ռիսկի նվազեցման Հայաստանի ազգային ռազմավարության հիմնական ուղենիշերից մեկը: 

Հայաստանի Հանրապետությունը, որպես ՄԱԿ անդամ երկիր, 2015 թվականին միացել է աղետների ռիսկի նվազեցման Սենդայի 2015-2030 թթ. գործողությունների ծրագրին, որը սահմանում է աղետների ռիսկի նվազեցման բնագավառում պետությունների կողմից անհրաժեշտ ոլորտային և միջոլորտային նպատակաուղղված գործողություններ՝ տեղական, ազգային, տարածաշրջանային և գլոբալ մակարդակներում: Ծրագիրն ընդգծում է դպրոցներում և կրիտիկական այլ ենթակառուցվածքներում աղետների ռիսկի կանխարգելման և նվազեցման կառուցվածքային, ոչ կառուցվածքային և ֆունկցիոնալ միջոցառումների միջոցով հանրային ներդրումների կարևորությունը։

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
2․ Միաժամանակ առաջարկում ենք Համաձայնագրի հոդված 5-ը շարադրել հետևյալ բովանդակությամբ.


Սույն վարկային համաձայնագիրը ուժի մեջ է մտնում Վարկավորման կաննոնների Բաժին 10-ով սահմանված կարգով՝ սույն վարկային համաձայնագրի ամսաթվից 90 օր հետո:

	Ընդունվել է ի գիտություն:
2. Չի ընդունվել։

Բանակցությունների ընթացքում ձեռք է բերվել համաձայնություն՝ պահպանելու առկա խմբագրությունը։

	4. ՀՀ ՏԿԵՆ Պետական գույքի կառավարման կոմիտե
	28.08.2023թ.

	
	№ ԳՍ/16․2/22640-2023

	Հայտնում ենք, որ Հայաստանի Հանրապետության և Ասիական զարգացման բանկի միջև նախատեսվող «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրում «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	28.08.2023թ.

	
	№ ԳՍ/16․2/22640-2023

	Դիտողություններ և առաջարկություններ չկան։
	Ընդունվել է ի գիտություն:

	6. ՀՀ Կենտրոնական բանկ
	29.08.2023թ.

	
	№ 15.1-07/662-23

	1.
Առաջարկում ենք Վարկային պայմանագրի Ժամանակացույց 2-ի 2-րդ կետն շարադրել հետևյալ խմբագրությամբ․ 

«The Borrower shall nominate an account in the name of the Program Executing Agency designated for the Program with the State Treasury (the “Deposit Account”), into which the proceeds of the Loan shall be deposited through the Borrower's Single Treasury Account at the Central Bank of Armenia (the details of which will be duly notified by the Borrower to the ADB in the withdrawal request). For the avoidance of doubt, all the withdrawals from the Loan Account shall be deposited into the Deposit Account. The Deposit Account shall be managed and liquidated in accordance with terms and conditions satisfactory to ADB».

2.
Առաջարկում ենք վերանայել փաստաթղթերի հայերեն թարգմանությունները և Վարկային համաձայնագրի 2․02 բաժնում ու, մասնավորապես «Մասհանումների աղյուսակի» 7-րդ տողում, անգլերեն «interest» եզրույթի թարգմանությունը փոխարինել «տոկոս» կամ «տոկոսագումար» եզրույթով։
	1․ Ընդունվել է:

2․ Ընդունվել է մասնակի։

Որպես վերջնական տարբերակ հիմք է ընդունվել ՀՀ արդարադատության նախարարության կողմից տրամադրված՝ վարկային համաձայնագրի տեքստի պաշտոնական թարգմանությունը։

	7. ՀՀ կրթության, գիտության, մշակույթի և սպորտի նախարարություն
	01.08.2023թ.

	
	№ 27/21/19843-2023

	Կնքվող վարկային համաձայնագրի շրջանակում նախատեսվող աշխատանքները լիովին համահունչ են Կառավարության կողմից ամրագրված քաղաքականությանը և կնպաստեն սահմանված նպատակներին հասնելուն:
	Ընդունվել է ի գիտություն:

	8. ՀՀ շրջակա միջավայրի նախարարություն
	01.08.2023թ.

	
	№ 1/08.6/11406-2023

	Ի պատասխան վարչապետի աշխատակազմի ղեկավարի 2023թ. հուլիսի 21-ի N02/06.5/25173 գրության՝ կապված Հայաստանի Հանրապետության և Ասիական զարգացման բանկի միջև կնքվելիք «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային համաձայնագրի փաթեթի հետ, հայտնում եմ,  որ շրջակա միջավայրի նախարարությունը վերջինիս վերաբերյալ դիտողություններ և առարկություններ չունի։
	Ընդունվել է ի գիտություն:

	9. ՀՀ քաղաքաշինության կոմիտե
	02.08.2023թ.

	
	№ 01/14.1/9681-2023

	ՀՀ քաղաքաշինության կոմիտեն առաջարկում է «Ծրագրի անվտանգության համակարգի գնահատում» հավելվածի.

1.
 «քաղաքաշինության նախարարի N65-Ն հրամանի համաձայն: «Շինարարության ոլորտում նորմատիվային փաստաթղթավորման համակարգ, հիմնական սկզբունքներ» (8 ապրիլի 2014 թ.)» բառերը փոխարինել «ՀՀ քաղաքաշինության նախարարի 2014 թվականի մարտի 3-ի N65-Ն հրամանով հաստատված ՀՀ ՇՆ 10-01-2014 «Շինարարությունում նորմատիվ փաստաթղթերի համակարգ. Հիմնական դրույթներ» շինարարական նորմերի համաձայն» բառերով,

2.
«ՀՀ քաղաքաշինության նախարարի «Շինարարական աշխատանքների իրականացման համար կիրառելի շինարարական նորմերը հաստատելու մասին» N 11 հրամանը (14.01.2008թ.)» բառերը փոխարինել «ՀՀ քաղաքաշինության նախարարի 2008 թվականի հունվարի 14-ի N11-Ն հրամանով հաստատված ՀՀՇՆ I-3.01.01-2008 «Շինարարական արտադրության կազմակերպման աշխատանքների կատարում», ՀՀ քաղաքաշինության կոմիտեի նախագահի 2022 թվականի օգոստոսի 26-ի N21-Ն հրամանով հաստատված «Անվտանգության տեխնիկա շինարարությունում» շինարարական նորմերն ու ՀՀ քաղաքաշինության կոմիտեի նախագահի 2023 թվականի փետրվարի 9-ի  N09-Ա հրամանով հաստատված «Տարբեր նշանակության շենքերի ու շինությունների կառուցման (այդ թվում՝ վերակառուցման, հիմնանորոգման, արդիականացման, վերազինման, ընդլայնման, քանդման կամ ապամոնտաժման) աշխատանքներ կատարողների և տեխնիկական հսկողության ծառայություններ մատուցողների նկատմամբ՝ շինարարական աշխատանքների ընթացքում նորմատիվատեխնիկական և հաստատված նախագծանախահաշվային փաստաթղթերով սահմանված պահանջների՝ շինարարական հրապարակի պատշաճ կազմակերպման, կահավորման և անվտանգության տեխնիկայի կանոնների չպահպանման, հայտնաբերված խախտումների և թերությունների համար պատասխանատվության միջոցների կիրառման վերաբերյալ մեթոդական խորհրդատվության դրույթները» բառերով,

3.
«ՀՀ քաղաքաշինության նախարարի «Շինարարության որակի ապահովման տեխնիկական հսկողության մասին» N 44 հրամանով (28.04.1998թ.)» բառերը փոխարինել «ՀՀ քաղաքաշինության նախարարի 1998 թվականի ապրիլի 28-ի N44 հրամանով հաստատված «Շինարարության որակի տեխնիկական հսկողության իրականացման հրահանգ» բառերով,

4.
«ՀՀ Կառավարության N121 (2003) որոշումը «Հայաստանում վտանգավոր թափոնների մշակման, օգտագործման, պահպանման, տեղափոխման և հեռացման ընթացակարգերի մասին» օրենքը» բառերը փոխարինել «2003 թվականի հունվարի 30-ի «Հայաստանի Հանրապետությունում վտանգավոր թափոնների գործածության գործունեության լիցենզավորման կարգը հաստատելու մասին» ՀՀ կառավարության N121-Ն որոշում» բառերով,

5.
«Նորմատիվ տեխնիկական փաստաթղթերի Քաղաքաշինության նախարարություն, 2013 թ.-ի ցանկը» բառերը փոխարինել «Քաղաքաշինության բնագավառի նորմատիվատեխնիկական փաստաթղթերը տեղադրված են Հայաստանի իրավական տեղեկատվական համակարգի arlis.am  կայքէջում։» բառերով,

6.
«Շինարարության և քանդման թույլտվության տրամադրման կարգի մասին» ՀՀ կառավարության N 91 (2002թ.) որոշուման համաձայն» բառերը փոխարինել 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության N596-Ն որոշման համաձայն» բառերով,

7.
«Համաձայն 14-րդ հոդվածի 6-րդ կետի՝ 1500 քառակուսի մետրից (մ2) ավել շենքերի շինության շեմային տարածք ունեցող քաղաքաշինական ոլորտի նախագծերը դասակարգվում են «Սի» դասի, ինչը նշանակում է, որ շինարարական աշխատանքների համար շրջակա միջավայրի վրա ազդեցության ամբողջական գնահատում չի պահանջվում։» բառերը փոխարինել  «Համաձայն 12-րդ հոդվածի 8-րդ կետի՝ 1500քմ  վերգետնյա կառուցապատման և/կամ 2000քմ ստորգետնյա, ինչպես նաև 15000քմ ընդհանուր կառուցապատման մակերեսները գերազանցող  շենքերի և շինությունների դեպքում  պահանջվում է  շինարարական աշխատանքների շրջակա միջավայրի վրա ազդեցության ամբողջական գնահատում։» բառերով,

8.
«Շինարարական թափոնների անվտանգ մշակման վերաբերյալ ուղեցույցը» ուժը կորցրած է ճանաչվել:
	Ընդունվել է։
Առաջարկները վերաբերում են «Ծրագրի անվտանգության համակարգի գնահատում» փաստաթղթին, որը հանդիսանում է ծրագրային փաստաթուղթ և վարկային համաձայնագրի մաս չի կազմում։


